Učešće na Konferenciji Dan zaštite podataka 2020 – Suočavanje s novim izazovima, Zagreb, 16.01.2020.
Jednovnevna Konferencija pod nazivom Data Protection Day 2020: Facing New Challenges održana je 16.01.2020. u Zagrebu u organizaciji Agencije za zaštitu ličnih podatka RH, Sekretarijata hrvatskog predsjedanja Vijećem Evropske unije, te uz potporu Ministarstva unutrašnjih poslova, Ministarstva pravosuđa i Centralnog državnog ureda za razvoj digitalnog društva.
Ovom Konferencijom svečano je obilježen Evropski dan zaštite podataka 28. januar, a na događanju su se okupili hrvatski i međunarodni stručnjaci iz polja zaštite podataka i privatnosti, visoki državni službenici, predstavnici Evropske komisije, Evropskog supervizora za zaštitu podataka (EDPS), Evropskog odbora za zaštitu podataka (EDPB), EU Agencije za osnovna ljudska prava (FRA), predstavnici organa javne vlasti, predstavnici nacionalnih nadzornih organa za zaštitu podataka, akademske i naučne zajednice, kao i predstavnici poslovnih subjekata. 

Učesnici Konferencije imali su priliku čuti izlaganja  o najaktuelnijim temama iz područja zaštite podataka i privatnosti, kao što su zaštita podataka u online svijetu (online manipulacije, profiliranje, zloupotreba podataka); percepcija GDPR-a kao poslovne prilike u ekonomiji temeljenoj na podacima; zaštita digitalnog identiteta i privatnosti u hiper povezanom svijetu.
Za kraj Konferencije održana je zanimljiva panel rasprava u kojoj su učestvovali hrvatski i međunarodni pravni i IT stručnjaci iz akademske zajednice: Evropski supervizor za zaštitu podataka, Zamjenik načelnika Odjela za istraživanje i podatke Agencije Evropske unije za osnovna ljudska prava, Voditelj javnog sektora za Centralnu i Istočnu Evropu IBM-a, Predsjednik uprave Agencije za podršku informacijskim sistemima i informacijskim tehnologijama (APIS), te profesori s Fakulteta elektrotehnike i računarstva i Fakulteta organizacije i informatike Sveučilišta u Zagrebu. Panel rasprava se u bitnom odnosila na praktična područja primjene umjetne inteligencije i s tim povezanim izazovima vezanim za zaštitu ličnih podataka i privatnosti. 

Ispred Agencije za zaštitu ličnih podataka u BiH učesnici Konferencije bili su Zamjenik direktora Agencije, Pomoćnica direktora u Sektoru za međunarodnu saradnju i odnose s javnošću i Stručni savjetnik za inspekcijski nadzor.
